
Erninermut atatillugu Sulinngiffeqarnermi Aningaasaateqarfik AMAAT pillugu ilisimatitsissut 

 

Erninermut atatillugu Sulinngiffeqarnermi Aningaasaateqarfik 2021-mi pilersinneqarpoq. Erninermut atatillugu 

Sulinngiffeqarnermi Aningaasaateqarfiup sulititsisut namminersortut sulisui erninerminni akissarsiaminnik 

taarsiivigitinnissaannut periarfissamik tunisarpai. Sulititsisut namminersortut sulisutik erninermut atatillugu 

sulinngiffeqarnermi akissarsisarnissaannut neqeroorfigerusuttarnissaat kissaatigineqarpoq.  

 

Innuttaasoq erninermut atatillugu sulinngiffeqarnerani akissarsisassappat ullormusiaqartinneqassanngilaq. 

Innuttaasoq piffissami Naartunermi, erninermi meeravissiartaarnermilu sulinngiffeqartarneq pillugu Inatsisartut 

inatsisaat naapertorlugu meerartaarnermut atatillugu sulinngiffeqarsinnaatitaappat sulititsisuminiillu 

akissarsiaqartinneqanngippat aatsaat ullormusiaqartinneqarsinnaavoq.  

 

Erninermi ullormusiat akilerneqarnerat aningaasartuutaat suli qaffasittut naalakkersuisoqarfiup 

oqaatigisinnaavaa. Tamanna kommunit Sulinngiffeqarnermi Aningaasaateqarfimmut 

saaffiginnissinnaagaluarlutik erninermi ullormusianik aalajangersimasumik amerlassusilinnik 

akissarsititsisarnerannik takussutissiisinnaavoq. 

  

Taamatut pisoqartillugu matumuuna erseqqissaassutigissavarput, innuttaasoq namminersortumi atorfeqarpat 

erninermilu ullormusiaqalerusulluni kommunimut qinnuteqarpat, kommuni Erninermut atatillugu 

Sulinngiffeqarnermi Aningaasaateqarfimmut innersuussisinnaasoq.  

 

Tamanna kommunit erninermi ullormusianut aningaasartuutaannut annikillisaataassaaq. 

